
Наша газета ў №87 пісала
пра пагрозу дэфіцыту мала-
ка і яго прычыны. Ён узнік, у
прыватнасці, з-за таго, што
калгасы масавым парадкам
прадаюць малако ў Расію,
дзе яно каштуе даражэй. Дэ-
фіцыт некаторых малочных
прадуктаў стаўся рэальнас-
цю. Але сапраўдная яго
прычына не ў Расіі (дзе цэны
на ўсе прадукты імкліва рас-
туць), а ў рэцыдывах каман-
дна-адміністрацыйнай гас-
падаркі савецкага часу. У
працяг тэмы друкуем арты-
кул нашага аглядальніка.

Як  паведаміў  Аляксандр
Лукашэнка на прэсавай кан
ферэнцыі для расійскіх жур
налістаў,  даяркі  ў  Беларусі
нібыта зарабляюць па 700800
даляраў.  Пакінем  у  баку
смешнае пытанне пра тое, ці
адпавядае гэтая інфармацыя
сапраўднасці. У кожным вы
падку, такое было б магчыма
толькі пры выдатных надоях.
А значыць, дэфіцыт малака
Беларусі, здавалася б, не пав
інен пагражаць.

Аднак ужо са жніўня прад
прыемствы, якія перапрацо
ўваюць малако, паступова па
чалі адчуваць недахоп сыра
віны:  спачатку  нязначны,  а
потым усё болей і болей сур
’ёзны. На паліцах крамаў пац
іху пачаў скарачацца асарты
мент малочных прадуктаў. У
верасні гэты працэс набраў
хуткасць, і напрыканцы меся
ца праблемы сталі відавоч

ныя  нават  шараговым  спа
жыўцам.

Сітуацыя  тлумачылася
проста. У Расіі ўзняліся кошты
на закупку малака. Калі яны
амаль у два з паловай разы
перавысілі беларускія, калга
сы  ў  Беларусі  наплявалі  на
харчовую бяспеку, пра якую
так шмат гаворыць кіраўнік
краіны,  і  пагналі  малако  ў
Расію.

Аднак,  калі  пра  гэта  на
пісалі незалежныя СМІ, загад
чык  аднаго  з  упраўленняў
міністэрства сельскай гаспа
даркі і харчавання Ўладзімір
Кашнікаў з абурэннем абверг
“чуткі, якія немаведама дзеля
чаго  распускаюцца”.  Чы
ноўнік  заявіў,  што  “ніякага
дэфіцыту  няма  і  не  будзе”.
Гэта было 3 кастрычніка.

Але ж Кашнікаў – не Каш
пяроўскі. Пасля ягоных зая
ваў  прадукцыя  беларускіх
сыравараў не толькі не з’яві
лася на паліцах, а, наадварот,
наогул  знікла,  саступіўшы
месца дарагім імпартным га
тункам.  І ужо праз некалькі
дзён урад мусіў прызнаць на
яўнасць  праблемы.  І  нават
прыняць “рашучыя захады”: з
10 кастрычніка цэны на за
купку малака ўзняліся ажно
на 10%. Прычым, што харак
тэрна,  Саўмін  зрабіў  такую
ласку за кошт перапрацоў
чых прадпрыемстваў.

Натуральна, што станові
шча толькі пагоршылася, бо ў
Расіі малако паранейшаму ў
два  з  гакам  разы  даражэй.

Таму  нашы  калгасы  пара
нейшаму арыентаваныя “на
ўсход”.  А  за  тую  сыравіну,
што яны пагадзіліся паставіць
на беларускія малаказаводы,
тыя  мусяць  даплочваць  з
уласнай  кішэні,  што,  мякка
кажучы,  не  лепшым  чынам

адбіваецца  на  прадпрыем
ствах і заробках рабочых.

І вось тут з усіх шчылінаў
палезла “саветчына”. Краіна з
нармальнай эканомікай пав
інна толькі радавацца павел

ЯКІЯ ВУЛІЦЫ ВЫ ПЕРАЙМЕНАВАЛІ Б
У ВАШЫМ ГОРАДЗЕ НАЙПЕРШ І ЧАМУ?
ЗАХАР ШЫБЕКА, ГІСТОРЫК:

“ТРЭБА АДКІНУЦЬ НАЗВЫ,
ЯКІЯ ЎСЛАЎЛЯЮЦЬ КАТАЎ”
Найперш я бы пайшоў далей тым шляхам, які распачаў наш
прэзідэнт і перайменаваў бы вуліцу ў нашай сталіцы, якая за
раз называецца праспект Незалежнасці. Назваў бы яе Новы
Горад. Таму што гэтая назва паходзіць этымалагічна ад мес
ца, якое называлася Новым горадам. Тады б канчаткова была
б знятая гэтая ідэалагічная падкладка назвы праспекта. Наша
бяда ў тым, што назвы вуліц спрэс маюць ідэалагічны сэнс. Ну,
і, натуральна, перайменаваў бы ўсе гэтыя “камуністычныя”.
Можа, пакінуў бы адзін дом на вуліцы Камуністычнай. Каб
людзі ў будучыні ведалі, як вуліцы называлі раней. Трэба так
сама адкінуць усе назвы, якія ўслаўляюць катаў беларускага
народа. Бальшавіцкіх кіраўнікоў, якія наладжвалі рэпрэсіі.

КАНСТАНЦІН, МЕНЕДЖЭР:

“ЗАГАРНУЦЬ УСЮ ГЭТУЮ
САВЕТЧЫНУ Ў ЧЫРВОНАЗЯЛЁНАЕ”
Сёння я б нічога не мяняў. Пакінуў бы і праспект Дзяржынс
кага і вуліцу Ваўпшасава. Бо яны вельмі адпавядаюць сённяш
няй рэспубліцы. Яны вельмі арганічныя і натуральныя для
большасці насельнікаў РБ і стану іхных мазгоў. Дзякуй Богу,
што Лукашэнка ў свой час памяняў белчырвонабелы сцяг
на савецкі. Калі б тое, што адбываецца зараз, рабілася б пад
нацыянальным  сцягам  на  плошчы  Каліноўскага,  нам  бы
прыйшлося потым доўга адмываць той сцяг. А так... Мы мо
жам адным махам усю гэтую саветчыну загарнуць у чырвона
зялёнае ды выкінуць на сметнік. У свой час. А ён прыйдзе.
Праз тры гады ці праз трыццаць. І не трэба з гэтай нагоды су
маваць.

ВІТАЛЬ ТАРАС, КАРЭННЫ МІНЧУК:

“ВАЛАДАРСКІ З УРЫЦКІМ НЕ МАЮЦЬ
ДАЧЫНЕННЯ ДА БЕЛАРУСІ”
Найперш я б пераназваў вуліцы Валадарскага і Ўрыцкага ў
цэнтры Мінска. В.Валадарскі (партыйны псеўданім Майсея
Гальдштэйна) быў да рэвалюцыі нейкі час у Бундзе, потым
стаў меншавіком, у 1917м перайшоў да бальшавікоў. Быў
членам ВЦІК, узначальваў “Красную газету”. У ліпені 18га быў
забіты ў Петраградзе пры нявысветленых абставінах. Вядомы
рэвалюцыянер Фёдар Раскольнікаў пісаў, што Валадарскага,
хутчэй за ўсё, забілі бальшавікі – за тое, што ён пусціў партый
ныя грошы “налева”. А звалілі ўсё на эсэраў. Майсей Урыцкі
быў адным з ініцыятараў “чырвонага тэрору” у Расіі. Ягонае
забойства ў 1918 годзе стала помстай за гэты тэрор. У адказ
бальшавікі развязалі яшчэ больш масавыя рэпрэсіі. Але галоў
нае нават не ў тым, што абодва гэтыя чалавекі – Урыцкі і Ва
ладарскі – злачынцы, пасутнасці. Яны проста не маюць дачы
нення да гісторыі Беларусі.

АЛЕГ ТРУСАЎ, СТАРШЫНЯ
ТАВАРЫСТВА БЕЛАРУСКАЙ МОВЫ:

“У НАС ХАПАЕ ЗНАКАМІТЫХ АСОБ”
У мяне ёсць ідэя праспект Дзяржынскага перайменаваць у
праспект Быкава. Гэта мая ідэя, за якую я даўно выступаю. Дай

Бог гэта зрабіць, астатняе потым. Вуліцам у гістарычным цэн
тры трэба вярнуць гістарычныя назвы. А новым вуліцам,
такім, як Куйбышава, трэба даваць новыя імёны. У нас хапае
знакамітых асоб. Напрыклад, вуліцу Вацлава Ластоўскага
зрабіць замест Куйбышава. Тым больш, што Ластоўскі скончыў
сваё жыццё ў Мінску. Перад тым, як яго арыштавалі, ён быў
дырэктарам нашага гістарычнага музея.

ВАСІЛЬ, БЕСПРАЦОЎНЫ:

“НЕ ТРЭБА ЗАЙМАЦЦА
ГЭТЫМ ЗАРАЗ”
Я б вярнуў усе гістарычныя назвы. Не дарэвалюцыйныя, а да
расійскія. І памяняў бы бальшавіцкія назвы на беларускія. Але
не трэба займацца гэтым зараз. Бо вялікія імёны з’яўляюца на
ўскраінах. І тым самым яны дыскрэдытуюцца. А цэнтр пара
нейшаму камуністычны. Да чаго вуліца імя Янкі Лучыны ў Ло
шыцы? Гэта беларускі паэт, карэнны мінчук, яго імя павінна
быць замест Валадарскага. Ці Ваньковічу месца ў Сляпянцы?..

УЛАДЗІМІР АРЛОЎ, ПІСЬМЕННІК:

“ФРУНЗЕ ЯНЫ НЕ АДДАДУЦЬ”
Я перайменаваў бы абсалютную большасць цэнтральных
вуліц Полацка. Гэтыя вуліцы цяпер маюць імёны Карла Мар
кса, Фрыдрыха Энгельса, Уладзіміра Леніна і розных іншых
дзеячоў, якія “нарадзіліся і выраслі ў Полацку”. Ёсць у Полац
ку вуліцы Горкага, Свярдлова і вельмі доўгі час ад Сафійска
га сабора да СпасаЕфрасіннеўскага манастыра вяла вуліца
Фрунзе. І калі ў 1992м годзе адзначалася 1000годдзе хрысц
іянства ў Беларусі, то з Мінску Полацкаму гарсавету рэкамен
давалі перайменаваць гэтую вуліцу, надаць ёй імя Ефрасінні.
І калі паставілі гэтую прапанову на галасаванне, дэпутат ад
камуністаў сказаў: “Фрунзе мы ім не аддадзім”. Тады ўдалося
толькі кавалачак вуліцы назваць імем Ефрасінні. Але ўрэшце
вуліца Ефрасінні вядзе да манастыра. Калі такімі тэмпамі ў
нас будзе ісці перайменаванне, то хопіць на ўсё ХХІ стагоддзе.

ПАВЕЛ СЕВЯРЫНЕЦ, ПАЛІТЫК:

“ПЕРАЙМЕНАВАННІ ТЫЧЫЛІСЯ Б
БОЛЬШАСЦІ ВІЦЕБСКІХ ВУЛІЦ”
Такіх вуліц у Віцебску вельмі шмат. Натуральна, што ў пер
шую чаргу пераназваў бы цэнтральную вуліцу Леніна. Бо гэты
чалавек прынес столькі зла на нашу зямлю, што нават Гітлер
не можа з ім параўнацца. Безумоўна, я перайменаваў бы ву
ліцу Суворава. Таму, што гэта акупант. Перайменаваў бы ву
ліцу Чкалава, праспект Будаўнікоў, абсалютна безасабовы. Пе
райменаваў бы 5ты і 37мы завулкі Шчорса. Усе гэтыя людзі
ўсталёўвалі ў Беларусі крывавы рэжым. Няма ў Віцебску ані
вуліцы Караткевіча, ані вуліцы Быкава, ані вуліцы Альгерда,
які быў віцебскім князем, ані вуліцы княгіні Вольгі, хрысці
янкі, якая заснавала Віцебск. Перайменаванне тычылася б
большасці віцебскіх вуліц.

СЯРГЕЙ ХАРЭЎСКІ, МАСТАЦТВАЗНАЎЦА:

“ТРЭБА МЯНЯЦЬ ПА ЎСЁЙ КРАІНЕ”
Назвы вуліц трэба мяняць па ўсёй краіне, у гістарычных цэн
трах гарадоў. Адназначна разам. Без усялякіх рэферэндумаў,

Камітэт  дзяржкантролю
выявіў фінансавую нядбай
насць ва ўпраўленні культу
ры  Гомельскага  абласнога
выканкаму пры падрыхтоўцы
«Дажынак — 2007». У выніку
закупкі відэаэкрана дзяржа
ва не далічыцца, як мінімум,
каля 50 млн. рублёў.

Паводле інфармацыі КДК
па Гомельскай вобласці, на
пярэдадні рэспубліканскага
фэсту «Дажынкі — 2007» уп
раўленне  культуры  аблвы
канкама заключыла дамову з
брэсцкім ТАА «Гук  і Святло

ДАЖЫНКІ: 280 МІЛЬЁНАЎ = 0

«Выказванні прэзідэнта
Беларусі на адрас
яўрэяў выклікаюць
здзіўленне і шкадаван-
не» — так пракамента-
ваў пасол Ізраіля ў
Беларусі Зееў Бен-Ар’е ў
інтэрв’ю БелаПАН словы
Аляксандра Лукашэнкі,
што прагучалі 12 каст-
рычніка падчас сустрэ-
чы з прадстаўнікамі
расійскіх рэгіянальных
СМІ.

Падчас прэсканферэнцыі
прэзідэнт,  у  прыватнасці,
заявіў:

«Калі вы былі ў Бабруйску,
вы бачылі, у якім стане горад.
У яго страшна было зайсці!
Свінушнік быў! Гэта ў асноў
ным быў яўрэйскі горад. Ну,
вы ведаеце, як яўрэі ставяц
ца да месца, дзе яны жывуць.
Паглядзіце ў Ізраілі».

Разам з тым ён зазначыў,
што яўрэі, якія жывуць за мя
жой, «інвеставалі мільёнаў 60
у эканоміку Беларусі»,  і зап
расіў іх вяртацца ў краіну.

Паводле словаў  ізраільс
кага дыпламата, у выказван
нях беларускага прэзідэнта
«чуюцца водгукі, як я спадзя
ваўся,  даўно  пахаванага
гісторыяй адукаванага чала
вецтва  міфа  аб  яўрэях  не
ахайных, брудных, з дрэнным
пахам, міфа антысеміцкага».

Ізраільскі пасол таксама
выказаў надзею на тое, «што
ў Беларусі, на зямлі якой за
гінула  ад  рук  нацыстаў  і  іх
памагатых ледзь не ўся, адна
з самых вялікіх у Еўропе яў
рэйскіх супольнасцяў, будуць
з большай увагай ставіцца да
праяваў антысемітызму (на
прыклад, да нядаўняга апага
нення яўрэйскіх магіл у тым
жа Бабруйску і надпісам «Бей
жидов» на доме, дзе знаходз
іцца кіраўніцтва яўрэйскай
супольнасці  ў  Слуцку)  і
ўстрымлівацца ад любых зая
ваў,  якія  могуць  стымуля
ваць падобныя сумныя з’я
вы».

Калона ўдзельнікаў Еўрапейскага маршу накіроўваецца на плошчу Бангалор. Мінск, 14 кастрыч-
ніка 2007 году. Здымак газеты «Свабода».

“Еўрапейскі марш “За Бе
ларусь”  14  кастрычніка  ў
Мінску сабраў, паводоле роз
ных ацэнак, ад 2х да 5 тысяч
чалавек. Калона дэманстран
таў пад белчырвонабелымі
сцягамі  і сцягамі Еўразвяза
прайшла праспектам Неза
лежнасці ад Кастрычніцкай
плошчы  да  Акадэміі  навук.
Частка  моладзі,  якой  было
вельмі шмат на маршы, ру
шыла была далей, у накірун
ку Нацыянальнай бібліятэкі,
але вымушана была вярнуц
ца.

Каля  Акадэміі  навук  ад
быўся кароткі мітынг, на якім
выступілі галоўныя ініцыята
ры маршу ад дэмакратычных
сілаў  –  А.Мілінкевіч,  А.Ля
бедзька, В.Вячорка ды іншыя.
Пасля  гэтага  маніфестанты
рушылі на плошчу Бангалор,
дзе разышліся.

Замежныя  дыпламаты
прысчутнічалі  на  акцыі  ў
якасці назіральнікаў. Аднак,

ніякіх выступаў з боку прад
стаўнікоў еўрапейскіх струк
тур  ці  пасольстваў,  як  тое
абяцалі  арганізатары,  не
было.

Улады  гэтым  разам  не
чынілі перашкодаў у правяд
зенні  акцыі.  Напярэдадні
апазіцыя  звярнуліся  да
ўладаў  (у  асобе  намесніцы
кіраўніка адміністрацыі прэз
ідэнта Н.Пяткевіч) з прапано
вай далучыцца да Еўрапейс
кага маршу, але чаканага ад
казу арганізатары не атры
малі.  Адказам  стала  адсут
насць  спецназа  на  вуліцах
сталіцы (праўда, аўтобусы са
спецназаўцамі і аўтазакі ста
ялі ў дварах у цэнтры гора
да). Замест іх парадак падчас
маршу забяспечвалі супра
цоўнікі  ДАІ.  Пасля  таго,  як
частка дэманстрантаў рушы
ла праезнай часткай, адбыло
ся некалькі сутычак з даішні
камі.  У  адным  з  эпізодаў
міліцэйскія машыны пачалі

закідваць яйкамі.
Пазней гэта дало падставу

уладам (у асобе кіраўніка БТ
А.Зімоўскага)  заявіць,  што
ўлады свае абавязацельствы,
маўляў, выканалі, а вось ар
ганізатары паказалі, нібыта,
што не кантралююць сітуа
цыю. Праўда, чыноўнік забыў
дадаць пры гэтым, што ўлада
правяла  прэвентыўныя
арышты  сярод  актывістаў
маршу, чым, зразумела, пад
няла градус канфрантацыі  і
прадэманстравала сваё сап
раўднае стаўленне да свабо
ды выказванняў.

Марш не застаўся незаў
важаным у Еўропе і СНД. Яго
паказалі не толькі еўрапейс
кія  і  расійскія  тэлеканалы,
але нават тэлекампанія “Мір”,
якая транслюецца ў Мінску.
Але сам па сабе марш атры
маўся  не  столькі  еўра
пейскім, колькі беларускім. І
гэта немалаважна.

Аглядальнік

ВОДГУКІ
БРУДНАГА
МІФА

Про» на пастаўку відэаэкра
на  коштам  каля  Br280  млн.
без правядзення тэндэра. Па
дамове  брэсцкая  арганіза
цыя  абавязалася  паставіць
абсталяванне да 1 кастрычн
іка  2007  году.  То  бок  пры
складанні дамовы чыноўнікі
не ўлічылі тэрміны правяд
зення фестывалю, які, нагада
ем, адбыўся 2122 верасня. Па
заканчэнні свята працаўні
коў вёскі відэаакран так і не
быў пастаўлены.

Аналагічная  прадукцыя
айчыннай вытворчасці, дарэ

чы,  каштуе  значна  танней.
Так, на сталічных УП «Паламі»
і  «Гарызонце»  вырабляюць
відэаэкраны з падобнымі ха
рактарыстыкамі за Br227 і 202
млн. адпаведна.

Чыноўнікі  з  упраўлення
культуры аблвыканкама ад
мовіліся  пракаментаваць
сітуацыю з закупкай відэаэк
рана  да  фэсту  «Дажынкі  —
2007», спаслаўшыся на тое,
што гэта «ўнутранае пытан
не».

Паводле Радыё Рацыя

БЕЛАРУСКІ МАРШ

ЯКІЯ ВУЛІЦЫ ВЫ ПЕРАЙМЕНАВАЛІ Б
У ВАШЫМ ГОРАДЗЕ НАЙПЕРШ І ЧАМУ?

без дыскусіяў вярнуць самыя старажытныя, вядомыя нам з
пісьмовых крыніцаў назвы вуліц. Нагадаю, стары горад у
Мінску – гэта ўсяго тузін вуліц. Такім чынам, размовы пра
эканамічныя праблемы адпадаюць самі сабой. На прыкладзе
таго, як воляю аднаго чалавека былі перайменаваныя два
цэнтральныя праспекты. І нічога, небасхіл у Свіслач не ўпаў.
А калі гаворка заходзіць пра Гандлёвую, былую Зыбіцкую, на
якой тры нежылыя дамы, пачынаюцца “эканамічныя прабле
мы”. Павінны вярнуцца Феліцыянаўская, Францішканская,
Койданаўская, Зборавая. Вуліца Маркса ўжо даўно просіцца
на Падгорную. Кірава павінна стаць ізноў Віленскай, бо вяла
да Віленскага вакзала. Абсалютна дэбільная назва – вуліца

Дзімітрава ў Ракаўскім прадмесці. Хто ў Мінску памятае, хто
такі Дзімітраў? Спрадвеку яе называлі Вялікая Татарская. Бе
зумоўна, ад аднаго перайменавання вуліца Леніна Франціш
канскай ня стане. На месцы кляштара павінен быць, напрык
лад, мемарыяльны знак. Пераймяноўваць трэба абавязкова.
Тапаніміка ўплывае на падсвядомасць. Паранаідальна выгля
дае процьма вуліц, названых у гонар сібірскіх рэк і гарадоў:
Ілімская, Ангарская і г.д. Яны не прышчапляюць ані любові да
Расіі, ані ведання геаграфіі. І ў кожным райцэнтры адны і тыя
ж вуліцы Савецкія, Леніна ды Дзяржынскага. Нічога, апроч
адчування дэградацыі і дэпрэсіі, гэта выклікаць не можа. Але
нельга падыходзіць да гэтай справы фармальна. Звышзадача
павінна быць адна – умацаванне нацыянальнай ідэнтычнасці.

З РЭДАКЦЫЙНАЙ ПОШТЫ

* * *
Найперш я б змяніў такія назвы вуліц як Ленінская (добра
што хоць Сталінскіх няма, але пры цяперашняй уладзе калі
з’явяцца, дык гэта будзе лагічна. Лукашэнка з гонарам і пава
гай вымаўляе: Іосіф Вісарыёнавіч), Дзяржынскага, Урыцкага,
Калініна і г. д. Дакладней, усе чэкісцкія, кадэбэшніцкія і каму
ністычныя замяніў бы на якіянебудзь “камяністыя”, “зялёныя”
ці яшчэ якія іншыя (проста, каб было хораша). Але не называў
бы іх прозвішчамі вядомых беларускіх нацыянальных дзея
чоў – пісьменнікаў, гісторыкаў, дзяржаўных дзеячоў і інш., каб
не атаясамліваліся ў галовах гэтыя назвы з ранейшымі, не
апаганьваліся. Яшчэ можна было б вярнуць ранейшыя назвы,
але не часоў Расійскай імперыі. Новым вуліцам я б даваў на
звы ў гонар вядомых нацыянальных дзеячоў. Хацелася б да
даць, што вельмі непрыемна іншым разам чуць: “Ленінская
раённая арганізацыя БНФ альбо АГП, БСДП”. Можна ж ска
заць: арганізацыя таго або іншага раёну.

Юрый, інжынер

* * *
Найперш я б змяніў у Мінску назву метро «Плошча Леніна»
на «Плошча Незалежнасці», а таксама Кастрычніцкую плошчу
— на Каліноўскага.

Віталь, Наваполацк

* * *
Хочацца,  каб  назву  маёй  вуліцы  –  Карла  Лібкнехта  –

змянілі на Вацлава Ластоўскага.

Заканчэнне. Пачатак на стар. 2

У наступным нумары мы змесцім адказы на пытанне: “Што б сказаў Якуб Колас пра сённяшнюю Беларусь?” Дасылайце
вашы думкі на адрасы “Свабоды”, пазначаныя ў канцы нумару.

24 КАСТРЫЧНІКА
 Ў НАЦЫЯНАЛЬНЫМ МУЗЕІ ГІСТОРЫІ І КУЛЬТУРЫ БЕЛАРУСІ (МІНСК, ВУЛ. КАРЛА МАРКСА, 12)

АДБУДЗЕЦЦА ПРЭЗЕНТАЦЫЯ КНІГІ ЗАХАРА ШЫБЕКІ “МІНСК СТО ГАДОЎ ТАМУ”.
ПАЧАТАК А 16-Й ГАДЗІНЕ.

Шыльда пра гісторыю адной вуліцы ў Баранавічах. За кім жа
тут была сапраўды беларуская ўлада? Фота Руслана Равякі.

ічэнню свайго экспарту. Але
ў сучаснай Беларусі гэта пе
ратварылася ў праблему. “Дэ
фіцыт  стварыўся  штучна  –
з’явілася шмат жадаючых за
рабіць грошы на экспарце”, –
абвінавачвае  немаведама
каго Міністэрства сельскай
гаспадаркі і харчавання.

Праўда,  гэтая  ўстанова
хаця  б  прапанавала  рэалі
стычны  шлях:  яшчэ  больш
падвысіць закупачныя і раз
дробныя цэны на малако. Ад
нак у Саўміне гэтая  ідэя ра
зумення  не  знайшла.
Міністэрства гандлю прапа
навала іншы варыянт: абме
жаваць экспарт масла і сыру.

Прывітанне, 1990 год! Ме
навіта тады быў упершыню
прыняты закон пра абарону
спажывецкага рынку, павод
ле якога вытворцам у Бела
русі забаранялася вывозіць
прадукты  ў  колькінебудзь
значных памерах. Тое самае
прапануецца  зрабіць  і  ў
2007м годзе.

Такім  чынам,  з  аднаго
боку, улада прымушае сель
гаспрадпрыемствы  зараб
ляць як мага больш грошай
наогул  і  валюты  ў  прыват
насці. Але як толькі яны, ка
рыстаючыся  гандлёвай кан’
юнктурай,  пачынаюць  гэта
рабіць, узнікаюць праблемы

СОК З МАЛАКОМ
ЭКАНОМІКА БЕЛАРУСІ  ВЯРТАЕЦЦА Ў 1990-Ы ГОД

на ўнутраным рынку.  І тады
адразу  гучаць  адваротныя
патрабаванні  кшталту  “не
пускаць  наша  малако  ў
Расію!”.

І яшчэ адзін штрых. Як рас
павёў агенцтву “Інтэрфакс”
дырэктар мінскага ўніверса
ма “Юбілейны92” Уладзімір
Нярозя, апошнім часам усе
пастаўнікі малочных прадук
таў выконваюць заяўкі толькі

на  5070%.  А  шэраг  з  іх  на
огул прадаюць сваю продук
цыю толькі з “нагрузкай”.

Вы забыліся ці наогул не
ведаеце, што гэта такое? Оо
о! За савецкім часам існавала
практыка: хочаш набыць ка
валак кілбасы – купляй яе ра
зам  з  нейкімі  заляжалымі
кансэрвамі з кабачкоў. Вось і
цяпер, гаворыць Нярозя, “да
юць сыры толькі пры ўмове,

што  мы  будзем  браць  іхнія
сокі”. Папросту навязваюць
тавар спажыўцу. А не жадае
це соку – сядзіце без сыру!

Бясплатны  сыр,  кажуць,
бывае толькі ў пастцы. А калі
ўвесь айчынны сыр прадалі
за кардон? Пакупнікам заста
ецца  раскашэльвацца  на
імпартны  і  рыхтавацца  да
новага павышэння цэнаў.

Валеры Філін

Для таго, каб наша з вамі газета станавілася лепшай і яе
было цікавей чытаць, нам трэба больш ведаць пра вас.  І
ўлічваць ваша меркаванне.

Таму мы прапануем вам адказаць на пытанні нашай анке
ты, якую мы зноў пачяынаем друкаваць з гэтага нумару. Вам
не трэба называць сваё прозвішча і дакладны адрас – дастат
кова запоўніць анкету, выразаць яе і даслаць на адрас:

220050 МІНСК, а/с 97

1.Пазначце свой узрост, адукацыю, род заняткаў

2. Дзе Вы жывяце – у вёсцы, у мястэчку, у горадзе. (Патрэб
нае падкрэсліць.)

3. Як Вы атрымліваеце газету: па падпісцы, у цягніку, на
рынку, праз паштовую скрыню?

4. Як часта вы атрымліваеце “Свабоду”: кожны тыдзень, не
калькі разоў на месяц, раз на месяц, радзей чым раз на ме
сяц...?

5. Якая тэматыка цікавіць Вас найбольш (патрэбнае падк
рэсліць):  грамадскапалітычная; сацыяльнаэканамічная;
міжнародная; культурніцкая; гістарычная; іншая?

ШАНОЎНЫ ЧЫТАЧ!

Заканчэнне. Пачатак на
стар. 1

ЮБІЛЕЙ У НАПРУЖАНАЙ АБСТАНОЎЦЫ Саюздрук
АЛЬБО ЧЫМ ЗАЙМАЮЦЦА ПАСОЛЬСТВЫ Ў БЕЛАРУСІ?

Як робяцца хваліЯК ГЭТА – МОВЫ НЯМА?
АЛЬБО РУДНІК, КАПАЧ, ГРАБАР…

На  Радыё  Свабода  Аляк
сандр Памідораў вядзе му
зычную праграму. На гэтым
тыдні ўзяўся расказаць пра
Мінскую капэлу, што грае яў
рэйскую музыку. Файна! Гэта
ж таксама наша беларуская
музыка. У працяг гэтай тэмы
маю да спадара Аляксандра
прапанову.  На  Віленшчыне
ёсць спявачка Марыя Крупа
вес, якая спявае песні на роз
ных мовах – папольску, бе
ларуску, літоўску, жыдоўску,
цыганску. Дык добра было б,
каб прагучаў расказ і пра гэ

тую выдатную спявачку, якую
мы, беларусы, з гонарам мо
жам таксама назваць нашай
беларускай артысткай. І ўво
гуле хацелася б, каб на на
шых радыёстанцыях не забы
валіся пра музыку Заходняй
Беларусі. Тоесёе можна па
чуць на Рацыі, але хацелася б
больш.

На Радыё Свабода ў пера
дачы “Агляд пошты” прагучаў
допіс  спадара  Юрая  Шпак
Рыжкава, які прачытаў адзін з
маіх папярэдніх аглядаў і са
мной дыскутуе. Кажа, што бе

ларускай  мовы  яшчэ  няма,
дык  няма  чаго  і  крытыка
ваць.  “Хаты не збудавалі, а
ўжо месці пачынаем”. Як гэта
мовы  –  няма?!  Пакуль  ёсць
народ, мова была, ёсць і буд
зе. І правілы сучаснай літара
турнай  мовы  таксама  існу
юць цэлае стагоддзе, іх трэба
шанаваць. Калі я крытыкаваў
пераробшчыкаў слова “шах
цёр”, дык выступаў супраць
кабінетнага прынцыпу, а зак
лікаў слухаць жывую, рэаль
ную мову. Кабінетныя рэфар
матары  спрабуюць  максі

мальна адыйсці ад расійскай
мовы. На мой погляд, лепей
не прыдумляць фантастыч
ныя  формы  словаў,  а  пака
пацца і знайсці старажытныя
беларускія тэрміны. Продкі
беларусаў і тысячу гадоў на
зад капаліся ў зямлі і шукалі
там  розныя  карысныя  вы
капні.  Сёння  назвы  гэтых
прафесіяў захаваліся ў про
звішчах – Руднік, Капач, Гра
бар. Можа гэтыя словы маглі
б быць праўдзівымі адпаведн
ікамі слову “шахцёр”?

Сяржук Вітушка

“Народная газета” прака
ментавала нядзельны “Еўра
пейскі марш”.

“Белорусские власти уже
неоднократно делали шаги на-
встречу европейским партне-
рам, подчеркивая заинтересо-
ванность в развитии всесто-
роннего сотрудничества с Ев-
росоюзом, в первую очередь со
странами-соседями. После-
дний пример — предложения
нашей страны по упрощению
визовых формальностей для
расширения межличностных
контактов. Сейчас мяч на
противоположной стороне.

Воскресная акция оппозиции
лишний раз продемонстриро-
вала, насколько велика может
быть пропасть между словом
и делом. Одной рукой нас ак-
тивно зазывают в Европу,
другой же энергично оттуда
выталкивают, чиня все новые
преграды и препоны. Получа-
ется этакий марш на месте. ”

Пра тыя крокі, якія бела
рускія ўлады рабілі насустрач
еўрапейскім партнёрам, я б
на  месцы  каментатара  па
маўчаў.  Пра  гэтыя  “крокі”
лепш  маглі  б  распавесці
Аляксандр Казулін, Андрэй
Клімаў,  Зміцер  Дашкевіч,
іншыя  палітзняволеныя,  а
таксама тыя, хто напярэдадні
марша на сваёй скуры адчулі
“канструктыўнасць дыялогу”.
А  што  тычыцца  вынікаў
акцыі, дык тут з  “Народнай
газетай” можна часткова па

гадзіцца.  На  словах  у  нас
кожны  чацвёрты  за  еўра
пейскі  шлях  Беларусі.  А  на
справе нават не кожны ты
сячны.

Чым  займаецца  пасоль
ства Расійскай Федэрацыі ў
братняй Беларусі? Пра гэта
паведамляе газета “Вечерний
Минск”.

“Любой житель Беларуси,
кому интересна и дорога Рос-
сия, может стать членом од-
ной из организаций российских
соотечественников. Ведь, в
конце концов, все выходцы из
бывшего СССР имели одну Ро-
дину. Столь демократичное
толкование приводилось на
Первой белорусской республи-
канской конференции российс-
ких соотечественников, ко-
торая прошла в Минске.

Оказывается, в республике
немало делается для того,
чтобы “мостов”, соединяю-
щих ее с Россией, было больше.
Организации российских со-
отечественников оказывают
помощь учителям, преподаю-
щим русский язык и литера-
туру, библиотекам, носящим
имена российских деятелей
культуры и искусства, уче-
ным, изучающим историчес-
кие связи наших государств.

— Это первое событие та-
кого формата в Беларуси, ска-
зал советник посла Российской
Федерации в Республике Бела-
русь Александр Ломакин. — (...)
Да, в республике действует

немало организаций, объеди-
няющих российских соотече-
ственников (...). Но их сла-
бость была в том, что они
мало взаимодействовали друг
с другом. В последнее время
удалось реализовать идею со-
здания консолидирующего
органа, каковым стал Коорди-
национный совет”.

Аказваецца,  да  гэтага  ў
нас малавата было “мастоў,
якія злучаюць нас з Расіяй”,
слабавата выкладалася рус
кая мова і зусім мала біблія
тэк  і  вуліц  носяць  імёны
расійскіх дзеячоў. Але зараз
каардынацыйная  рада
расійскіх суайчыннікаў усё
паправіць.

Цікава, а чым займаюцца
амбасады Польшчы і Літвы,
краінаў  спадкаемцаў  Рэчы
Паспалітай і ВКЛ?

Якая  бывае  ліслівасць?
Грубая?  Непрыхаваная?
Ніводнае з азначэнняў не па
дыходзіць  да  тых  словаў,
якімі асыпалі сябры прыўлад
нага Саюза пісьменнікаў Бе
ларусі  свайго  старшыню
Мікалая Чаргінца ў “Звяздзе”,
з нагоды яго 70годдзя.

“Анатоль Сульянаў,
пісьменнік, генерал-маёр .

— Я бачу ў ім чалавека, бе-
зумоўна, таленавітага. Без
таленту добрую кнігу не на-
пішаш. Пры чым я не аматар
крымінальнай літаратуры,
асабліва ў сучасным выкла-
данні. Але кнігі Чаргінца з зада-

вальненнем чытаў – і зараз
яны стаяць на маёй кніжнай
паліцы. Часам іх перагортваю.
Таму, што ён не выдумляў – у
Чаргінца ўсё ад жыцця. Чыта-
еш і думаеш: так, мабыць, і
было – перастрэлка, пагоні,
напружаная абстаноўка.

Уладзімір Карызна, паэт.
— Ёсьць у Мікалая Іванавіча

надзвычай прыкметны, асабл-
івы дар Божы. Ён крануўся нас
нават не тады, калі мы за-
чытваліся яго творамі, а калі
гэтых твораў яшчэ не было,
яны толькі выспявалі.

Генадзь Пашкоў, дырэктар
выдавецтва “Беларуская Эн-
цыклапедыя”.

— Традыцыйна склалася
так, што Саюз Пісьменнікаў
Беларусі здаўна ўзначальвалі
вядомыя людзі, выдатныя
пісьменнікі. І, як правіла, іх
пісьменніцкі талент спалу-
чаўся з вялікай грамадскай на-
грузкай. Прыгадайма Петруся
Броўку, Максіма Танка, Івана
Шамякіна...”

Як моцна крануўся Карыз
на чаргінцоўскім дарам! На
чальнік  яшчэ  падумаць  не
паспеў, а падначалены ўжо
пад кайфам ад яго будучых
твораў. Вось толькі пры чым
тут Танк, Броўка  і Шамякін?
Да таго Саюзу, дзякуй Богу,
юбіляр і ягоныя клеўрэты не
маюць аніякага дачынення.
Як, дарэчы,  і  іх “крыміналь
ная літаратура”.

Алесь Канюціч

Невядомая
Беларусь

ЖЫВАЯ ВАДА Стрэмкі
І ТАДЫ НЕЧАКАНА З’ЯВІЛІСЯ ЯНЫ

Фотафакт?

18 кастрычніка 1776 году
капітан  Тадэвуш  Касцюшка
пачынае службу ў амерыкан
скай рэспубліканскай арміі.
Касцюшка ўдзельнічаў у аба
роне  ад  англічан  Філа
дэльфіі, у пераможнай бітве
каля Саратогі, праектаваў  і
будаваў самую моцную крэ
пасць тагачаснай Амерыкі 
ВестПойнт на Гудзоне... Кан
грэс  ЗША  надаў  Касцюшку
званне брыгаднага генерала.

19 кастрычніка 1831 году
адбылася не вельмі прыкмет
ная,  на  першы  погляд,  але
важная для нашай гісторыі
падзея. У гэты дзень у краіне
было фактычна ліквідаванае
сваё, беларускае дваранства
—  як  сацыяльная  сіла.
Расійскі ўрад прыняў Закон
пра  аднадворцаў.  Паводле
яго ў катэгорыю аднадвор
цаў пераводзілася беларус
кая  дробная  шляхта,  якая
складала каля 10% насельніц
тва краю. Закон быў помстай
расійскай  адміністрацыі  за
паўстанне 1831 году. Дроб
ных дваран пазбавілі зямель
нае ўласнасці і саслоўных ад
знакаў. Такім чынам быў ра
дыкальна зменены сацыяль
ны партрэт Беларусі – краіна
пазбаўлялася  сваёй  эліты.
Яшчэ праз трыццаць гадоў,
пасля чарговага паўстання,
аднадворцы будуць прыраў
няныя да сялян.

20 кастрычніка 1677 году
ў Львове нарадзіўся Станіс
лаў  Ляшчынскі,  будучы  ка
роль  польскі  і  вялікі  князь
літоўскі, адзін з сярэднявеч
ных кіраўнікоў Беларусі.

22 кастрычніка 1937 году
савецкія карныя органы рас
стралялі аднаго з найбольш
таленавітых  беларускіх
пісьменнікаў даваеннае пары
Лукаша Калюгу. Самыя вядо
мыя яго аповесці “Ні госць ні
гаспадар”  і  “Нядоля  Заб
лоцкіх”. Застаўся пасля Калюгі
і недапісаны раман “Пуста
домкі”. Арыштавалі пісьмен
ніка  ў  33м,  калі  яму  было
ўсяго  24  гады,  і  больш  на
свабоду ён не выйшаў.

Даўно асушылі луг,  і заа
ралі, і цяжкім катком прыгня
талі шмат разоў, і зноў аралі
баранавалі. І ўсё роўна праб
ілася  аднекуль  з  глыбіняў
крынічка, знайшлася незаціс
нутая жылка,  і кропелька за
кропелькай  выбіўся  на  па
верхню струмень, — і заззяў
загуляў у траве.

Колькі разоў бетануюць
асфальтуюць пляцоўку, а ўсё
роўна то тут, то там зеляне
юць кволыя травінкі. Як яны
толькі прабіліся, такія тонень
кія  і слабыя з выгляду? Ад
куль у іх гэта неспадзяваная
сіла?

Стагоддзямі  забаранялі
мову, потым выбівалі і выст
рэльвалі тых, хто адважыўся
гаварыць  на  ёй,  складаць
вершы і песні ды клікаць за
сабой іншых. Разганялі сой
мы і сходы, ірвалі сцягі, труш
чылі ботамі  “Пагоню”. Пра
ходзілі дзесяцігоддзі, стамля
ліся,  замаўкалі,  эмігравалі
тыя, хто быў не згодны з па
нуючым ладам. Не бывае ма
тэрыялу, што не ведае сто
мленасці. Хто расчараваўся,
а  хто  звіў  сабе  прыватнае
ўтульнае гняздзечка, выслаў
шы яго замежнымі грантамі. І
не  стала  надзеі.  І  паверылі
тыя, хто ўверсе – усё, можна
супакоіцца,  “тэрыторыя за
чышчана”.

І тады з’явіліся яны. Неча
кана. Зусім маладыя, без дос
веду перамогі – але без рас
чаравання паразамі.

Кажуць  –  яны  ж  яшчэ
дзеці. Няпраўда – яны ўжо да
рослыя. Дзеці, а дакладней,
здзяцінелыя – гэта тыя, што

бубняць:  “Чаво яшчо нада?
Жызьнь наладзілась, укалы
ваць нада!” Гэта тыя з дзіця
чай наіўнасцю не разумеюць,
што калі няма будучыні, дык
не будзе  і сённяшняга дня.
Што  не  даедзе  да  мэты
цягнік, які скіраваўся на тупі
ковы шлях.

А гэтыя, маладыя, — зразу
мелі. Ці адчулі – якая розніца,
— розумам,  інтуіцыяй, сэр
цам, — істотна, што бачаць
сутнасць рэчаў.

Зразумеў  і  рэжым,  з  кім
мае справу. Уся судовая ма
шына, касталомы са “спецна
зу”,  стукачы  і  чыноўнікі,  —
такое войска не пасылаюць
супраць слабога праціўніка.
Таксама і ў гэтых ёсць інтуі
цыя,  “нюх”, які падказвае –
калі  не  спыніш  цяпер  гэты
струменьчык, дык заўтра ён
стане бурапенным патокам,
як калісь пісалі паэты. І знясе
іх уладу да д’ябла.

Так  яно  ўрэшце  і  адбуд
зецца.  Сумненняў  быць  не
можа, бо ўсюды так адбыло
ся.

І,  магчыма,  разыдуцца
шляхі ў былых паплечнікаў, у
тых, хто цяпер сядзіць у ад
ной камеры, на адной “хіміі”.
Бо – жывыя людзі, і ў кожна
га  свае  амбіцыі,  свае  ўяў
ленні аб жыцці, свае магчы
масці.

І не раз настануць змроч
ныя  хвіліны  –  а  ці  за  гэта
змагаліся? Ці пра такое ма
рылі?

І гэта непазбежна. Мы тут,
у Вільні, не раз думаем – ці
такой нам бачылася Літва з
барыкадаў каля Сойму? Вя

дома, не зусім такой.
Але  справа  завершана.

Краты паламаны.  І засценкі
КГБ  –  усяго  толькі  музей.
Жахлівы, але музей, не турма.

Выбар зроблены. Як у ста
рой казцы – няхай не заўсё
ды сыты, але без ашыйніка.

Мне не падабаецца прэзі
дэнт  Літвы  –  за  яго  аморф
насць і бесхрыбетнасць. Але
мне  падабаецца,  што  ані
мяне,  ані  журналістаў,  якія
выказваюць такія ж погляды
ў легальным друку, ніхто не
штрафуе і не садзіць у турму.

Мне не падабаецца многае
ў літоўскім мастацтве. Асабл
іва я не люблю мясцовых ма
стацтвазнаўцаў. Але я шчасл
івы  ад  таго,  што  сярод  іх
няма  “мастацтвазнаўцаў  у
цывільным”.

Не  задаволеныя  ў  нас
сваім жыццём і сяляне. Але
яны працуюць на сваёй, улас
най  зямлі,  якая  застанецца
іхнім дзецям і ўнукам. І ніхто
з яе не згоніць. А калі паспра
буе, дык ёсць суд, які не пад
парадкоўваецца ні прэзідэн
ту, ні ўраду.  І ўсё роўна,  і ў
нас  жыццё  –  не  мёд.  А  калі
было – мёд?

Нездарма ж дзіця, нарадз
іўшыся, плача.

А  ў  Беларусі  ўсё  больш
дзяцей, што кінулі плакаць
ды  змагаюцца,  каб  меней
было плачу на гэтай зямлі. І іх
не  зламаць  турмамі,  штра
фамі ды рэпрэсіямі.

Яны  –  як  жывая  вада,  ад
якой уваскрэсне Беларусь.

Алег Аблажэй

У Польшчы падчас цыры
моніі з нагоды другой гадав
іны  смерці  Папы  Рымскага
Яна Паўла ІІга людзі ўбачылі,
як полымя вогнішча набыло
абрысы чалавека з узнятай
правай рукой. Так звычайна
Папа вітаў вернікаў. Гэты вы
падак можа стаць яшчэ ад
ным цудам для Ватыкана, які
можа залічыць Яна Паўла ІІ
да ліку святых.

Фота з брытанскай газеты
Daily Mail.

МОГУЦЬ СТАЦЬ ПЕРШЫМІ
БЕЛАРУСІ ТРЭБА БРАЦЬ ПРЫКЛАД З БЕНІНА

Міжнародная  правааба
рончая арганізацыя “Рэпар
цёры без межаў”, штабкватэ
ра якой знаходзіцца ў Фран
цыі, апублікавала штогадовы
рэйтынг  свабоды  прэсы  ў
свеце. У адрозненне ад іншых
рэйтынгаў, у якіх ацэньваюц
ца  сацыяльнаэканамічны
стан  грамадства,  узровень
карупцыі, альбо, напрыклад,
“узровень шчасця”, у галіне
свабоды прэсы ёсць зразуме
лыя і аб’ектыўныя паказчыкі.
Тут улічваюцца выпадкі цэн
зуры, закрыцця СМІ, затры
манні  і забойствы журналі
стаў, факты звальнення або
ціску на іх з боку дзяржавы ў
розных краінах. Расповеды
пра тое, што ў кіёсках Саюзд
руку  ў  Беларусі  можна  ба
чыць дзясяткі найменаван
няў газет, замежных рэпар
цёраў не кранаюць.

Беларусь сёлета заняла ў
гэтым рэйтынгу 151е месца,
як і летась. А вось яе бліжэй
шыя суседзі ў рэйтынгу – Эф
іопія  (150)  і  Пакістан  (152)
свае леташнія паказчыкі па
лепшылі. Расія (144) недалёка
адарвалася ад нас у свабодзе
слова. А вось Україна апыну
лася на 92м месцы.

Што тычыцца краінаў Еў
развяза, дык амаль усе яны,
улучна з нашымі суседзямі,
увайшлі ў лік 50ці найлеп

шых. Першаедругое месца
дзеляць Ісландыя з Нарвегі
яй, трэцяечацьвёртае ў Эс
тоніі і Славакіі. Недарэкамі ў
звязе  выглядаюць  толькі
Балгарыя (51) і Польшча (56).
У дакладзе адзначаецца, што
за часам ураду Яраслава Ка
чыньскага былі выпадкі цэн
зуры ў інфармацыйных праг
рамах  на  польскім  тэлеба
чанні і радыё.

Цікава, што ў лік найлеп
шых увайшлі як афрыканскія
Маўрытанія, Малі і Бенін (50 і
52 53), гэтак Нікарагуа (47) і
Уругвай (37) з Лацінскай Аме

рыкі. Краіны, якія яшчэ ня
даўна былі дыктатарскімі, а ў
эканамічным  плане  пара
нейшаму  належаць  да  так
званага трэцяга свету, у па
будове дэмакратыі ў дадзе
ным  выпадку  даюць  шмат
ачкоў наперад у параўнанні
з Турцыяй (101), якая прэтэн
дуе на ўступленне ў Еўразвяз,
альбо ЗША (111).

Асобна адзначаецца ў дак
ладзе  “Рэпарцёраў  без
межаў” трагічная сітуацыя ў
М’янме (Бірме), дзе пры раз
гоне  мірнай  дэманстрацыі,
сярод  іншых,  быў  забіты

японскі  журналіст.  Разам  з
Бірмай 164е месца дзеліць
камуністычны Кітай. Наступ
ныя месцы занялі Куба, Іран,
Туркменістан  і  Паўночная
Карэя. Замыкае табліцу Эрыт
рэя, дзе каторы год не спы
няецца грамадзянская вайна.

Значны фрагмент дакладу
прысвечаны сітуацыі ў інтэр
нэце, у прыватнасці – блоге
рам  (аўтарам  прыватных
інтэрнэтдзённікаў), якія ста
новяцца ўсё больш заўваж
най  сілай  у  інфармацыйна
прасторы. Гэты факт ацанілі
ўлады  некаторых  краінаў,
якія  абрынулі  на  блогераў
жорсткія рэпрэсіі. У Малайзіі
(124), Тайландзе (135), Егіпце
(146) і В’етнаме (162) адбыва
ліся затрыманні і арышты аў
тараў тэкстаў у блогах.

Варта нагадаць, што бела
рускі палітык Андрэй Клімаў,
які  зараз  адбывае  тэрмін  у
калоніі,  быў  асуджаны  на
падставе публікацыі свайго
артыкулу ў інтэрнэце. Відаць,
у кіраўніцтва Беларусі і В’ет
нама  будзе магчымасць пад
зяліцца  досведам  у  галіне
свабоды слова падчас візіту
туды Аляксандра Лукашэнкі.

Максім Пешка
(Паводле www.rsf.org)

